SKRIFTLIKE FRAGEN

Skriftlike fragen fan de FNP Ljouwert oangeande ”Min tagonklike en min
inderhalden trottoirs u.o nei glésfezelwurksumheden ” oan it kolleezje fan
boargemaster en wethéalders sa as bedoelt yn artikel 41, earste lid fan it reglemint
fan oarder fan de gemeenterie fan Ljouwert.

Underwerp: Min tagonklike en min Gnderhéalden trottoirs u.o nei
glésfezelwurksumheden

Achte Kolleezje,

Al langere tiid krijt Us FNP Ljouwert fraksje sinjalen fan ynwenners ut de stéd en de
doarpen oer de minne steat fan trottoirs. It giet om loslizzende tegels, klapperjende
tegels, fersakkingen, skeve oanslutingen en stroffelgefaar.

In wichtige oarsaak is de oanlis fan glésfezel de 6frlne jierren. Yn alle doarpen binne de
léste jierren alle trottoirs twa kear koart efterinoar iepenbrutsen foar de oanlis fan in
glésfezelnetwurk. Ek yn wiken yn de stéd Ljouwert sjogge wy itselde byld.

FNP Ljouwert hat hjir earder skriftlike fragen oer steld. Dochs krije wy noch sawat alle
wyken klachten omdat der eins neat oan dien is, benammen it meast fan alderein meiin
rollator, minsken yn in rolstoel, 4lden mei berneweinen en minsken dy't min te bean
binne. In min Gnderhalden trottoir is net allinnich hinderlik, mar ek gefaarlik foar de
ferkearsfeiligens en de tagonklikens.

Dérom de folgjende fragen fan de FNP oan it kolleezje:

1. Meldingen en klachten

Is it kolleezje bekend mei de tanimming fan meldingen oer min werstelle trottoirs nei
glésfezelwurksumheden? Hoefolle meldingen oer bestrjitting, fersakking, losse
stiennen, klapperjende tegels en stroffelgefaar hat de gemeente yn 2024, 2025 en oant
no ta yn 2026 krigen, Utsplitst nei wyk/doarp?

2. Tafersjoch en skbging

Op hokker wize haldt de gemeente tafersjoch op it werstelwurk troch de kabelleggers
(o.a. DELTA Netwerk, Open Dutch Fiber en harren Gnderoannimmers Alling e.o.)? Fynt



der nei oplevering in mienskiplike skéging plak? Sa ja, binnen hokker termyn? Sa nee,
wérom net?

3. Kwaliteit fan werstel

Hokker kwaliteitseasken stelt de gemeente yn de fergunning (ynstimmingsbeslut) oan it
werbestraten? Hoe wurdt boarge dat de bestrjitting werombrocht wurdt yn de
oarspronklike steat en flak leit? Binne jo it mei FNP Ljouwert iens dat der no yn in soad
gefallen sprake is fan 6fwikend werstel?

4. DUbele iepenbraak

Kloppet it dat yn in soad doarpen trottoirs twa kear koart nei elkoar iepenbrutsen binne
troch ferskate glésfezeloanbieders? Wérom is der gjin rezjy fierd om dit te kombinearjen
(kombi-sleuf) om oerlést en skea oan de trottoirs te beheinen?

5. Tagonklikens en ynkluzje

Hoe beoardielet it kolleezje de tagonklikens fan de trottoirs foar minsken mei in
beheining, alderein mei in rollator of rolstoel en alden mei in bernewein? Is hjir spesifyk
op skoge yn it ramt fan it FN-ferdrach Handicap en de ynklizje-aginda fan de gemeente?

6. Werstertermyn en boarch

Binnen hokker termyn moatte oannimmers fersakkingen werstelle nei in melding?
Wurdt der wurke mei in boarchsom of boeteklausule as werstel Ut bliuwt of ndeugdelik
is? Sa ja, hoe faak is dizze yn 2024-2025 tapast? Sa nee, wérom net?

7. Skea en oanspraaklikens

Hoe kinne ynwenners skea melde en ferhelje? Hoefolle skeaclaims hat de gemeente
krigen dy't relatearre binne oan trottoirs nei glésfezelwurksumheden? Kin dizze
rigeljouwing nochris publlisearre wurde?

8. Konkrete oanpak
Is it kolleezje ree om:

a) In oersjoch te meitsjen yn hiel s gemeentefan alle lokaasjes dér't trottoirs min
wersteld binne en dit aktyf mei de oanbelangjende oannimmers op te pakken?

b) In meldpunt of ekstra skér(inte yn te stellen yn de wiken en doarpen dér't it measte
iepenbrutsen is (lykas Bilgaard, Frijheidswyk, Stiens, Camminghaburen, Goutum,
Warten, Grou)?

9. Jild reservearre yn koalysje-akkoart / begrutting



Is der yn it koalysje-akkoart en de hjoeddeiske (mearjierren)begrutting jild reservearre
foar it werstellen fan trottoirs dy't skansearre binne troch nutsbedriuwen en
glésfezelwurksumheden?

Sa net, is it kolleezje ree om hjirfoar asnog jild te reservearjen yn de kommende
begrutting / by de neijiersnota? FNP Ljouwert fynt dat de kosten net 6fwiksele wurde
meie op de ynwenners, mar ferhelle wurde moatte op de feroarsakers. Hoe wol it
kolleezje dit finansjeel boargje?

10. Letselskea troch minne bestrjitting

Is it by it kolleezje bekend oft der de 6fr(ine jierren (2023-2026) sprake west hat fan
letselskea troch de minne bestrjitting yn Us stéd en doarpen?

Hoefolle meldingen fan falpartijen, ngemakken of (letsel)skea-oanspraken binne der
binnenkommen dy't direkt te relatearjen binne oan loslizzende tegels, fersakkingen of
stroffelgefaar nei glésfezelwurk? Hoe is mei dy meldingen omgien?

11. Prioriteite-list

Is it kolleezje genegen om dizze casus - feilige en tagonklike trottoirs yn stéd en doarpen
- heech op de prioriteite-list te setten?

Wy freegje it kolleezje om dit dossier net te sjen as "gewoan (inderhald", mar asin
prioriteit foar ferkearsfeiligens, tagonklikens en leefberens. Is it kolleezje ree om de ried
foar 1 oktober 2026 in konkrete aksje-aginda mei tiidspaad te stjoeren?

Wy sjogge ut nei de antwurden fan it kolleezje.
Mei freonlike groetnis,
Jan-Willem Tuininga

Fraksjefoarsitter FNP Ljouwert



